
الجزء 1
علا:وليد حبي ياااخ انت كيفك

وليد:تمااام وانتي كيفك 

علا:بخير م دامك بخير

وليد تسلمي لي انتي ياخ

يلا وليد دا بحب علا مووووت وعلا بتموت فيه هي اصلا بت عمه وبحبه بعض من هم صغار بس اهلهم م عارفين 
وليد عمره 24وعلا 20 وهو عايز يعرسها عديل بس متردد وحاسس انه دا قرار كبير هو رحل اعماال يعني وضعه 

المادي فوق الممتاز 

وليد:طيب ي علوشتي رايك شنو انا اجي اكلم عمو انه انا عايزك

علا:طيب انا بكلم امي وباخد رايها وانت كلم خااالتو فاطمه 

وع كدا اي واحد فيهم كلم امه ومنتظرين ردهم 

نرجع ل شهوده———

يلا نمت م صحيت الا الصباح ع صوت امي طبعا 

شجن:شهد عايني اطلعي سريع ف زول منتظرك بره وم تتاخري عشان م بتهور ويدخل ليك هنا جوه

انا:دا منو كمان لالا انتي بتهظري صح

شجن:بلعب معاك انا

انا:ليه القصف دا ي شجونه

شجن:ي بت بطلي رقي وقومي

انا :اهو قمنا ياخ 

مشيت لقينه دا اي بس ياهو الفي بالكم مؤمن

طبعا اول م شافتي يتبسم زي الاهبل 

انا:خير ف شنو

مؤمن :لالا ماف حاجه بس حبيت امشي معاك الليله الجامعه

انا:لالادقيقه ي مؤمن انت جاد ف البتعمل فيه دا 

مؤمن:عملته شنو انا

انا:مؤمن م تعمل لي فيها رايح اول شي العزيمه وتاني المكالمات وهسه تجيني ف البيت م ممكن معاك ياخ انا وانت 
ماف بيناتنا حاجه ف م تعيش دور الحبيب دا معايولو سمحته م تركز معااي كتير عليك الله انا هدفي من مشيه 

الجامعه اقرا م احب تمام

طبعا بقي بعاين لي بس قرب يبكي وانا اصلا كدا لما انفعل م بمسك نفسي

مؤمن :اوك ي شهد واسف اذا ضايقنك او ازعحتك اذا كان ب كلام اوتصرفات

انا:م دام الاسف واعتبر زي الكانه ماف حاجه حصلت واحسن نبقي اصدقاء

مؤمن:البتشوفيه

حسيت اني كسرته فيه حاجه بس اصلا انا م عايزه اغير حياتي واكون مرتبطه ب علاقه م محدده طبيعتها او نهايتها او 
ح تستمر ل قدام ولا لا

شجن:دا منو ي شهد وجا نا ليه

انا :لسه م بكون مشي اناديه ليك تساليه؟؟!

شجن:سهد انتي فيك حاجه من لما جبتي من بره مرتبكه وم علي بعضك

انا :والله ماف حاجه بس دامؤمن زميلي ف الجامعه وكان حابي نمشي سوا

شجن :اها انتي قلتي ليه شنو

انا:طبعا رفصته امشي معاه مستحيل اطلع لي مع ولد

مشيت الجامعه ولحسن الحظ كان ف محاضره وحده واتلغت قلت الليله ب زهجتي دي م بمشي البيت زاتهمشيت 
الكفتريا فطرته ولفيت كدا حتي رجعته 

لقيت ليك شجونه م غيرها بتتكلم ف التلفون وشغاله ليه انا تمام بس انت كيفك وم اكون صحيتك من النوم ي 
قلبيطبعا عرفتها من اسلوبها بتاع البكش دابس م تسمعني

المهم بالمختصر كدا كانت بتخلط

حيت ماشه فيها ولا اشتغلته بيها لحد م جات حكت لي براها

عدت الايام و انا السمستر بتاعي انتهي واخيرا الاجازه والراحهطبعا ف ناس كدا بس ماف داعي ل ذكر الاسماء 
بستغلوها لنضافه الجسم والحكحكهاما انا اعوذ بالله للسهر والنوم والاكل بس

كنت متوقعه انه الاجازه دي حتعمل لي تغير كامل ف حياتي ي ترا التغير دا للاسوا ولا للاحسن

___

المشاعر كزجاج المرآة، إذا انخرش قد يمكن لصقه وإعادته إلى ما كان عليه، لكن أثر الخرش يبقى ظاهرا إلى نهاية 
العمر........

علا ووليد كلمه اهلهم واتفقو ع اي شي وحددو يوم العرس وعلا اشترت الشيله بتاعتها واي حاجه جاهزه بس 
منتظرين يوم المني يجي ب فارغ الصبر

علا :وليد 

وليد :قلبه وروحه وعقله وحياته واي حاجه فيه

علا:انا عايزه اقول ليك حاجه بس م تزعل مني 

وليد:انتي تأمري امر

علا:م حاسس انه تحنا اسرعنا ف موضوع العرس دا

وليد:كيف، كيف يعني اتسرعنا

علا:طيب م تنفعل انا قصدي انه احنا اتسرعنا ف القرار دا يعني انا لسه م خلصته جامعتي ولسه انت م اسست 
نفسك كويس وكدا

وليد :وجايه تقولي لي الكلام دا هسه ي علابالنسبه ل قرايك عادي بعد العرس ممكن تكمليها ولذا انا م اسست 
نفسي كويس انتي عارفه وضعي كيف زم محتاجه اشرح ليك يعني م ح ينقصك شي نهائي

علا:وليد انا والله م بقدر هسه ياخ بعدين انا صغيره وم عايزه افرط ف مستقبلي

وليد:طيب فهمتك ي علا و ولا يهمك عادي اصلا انتي متعوده تمسحي بي للارض لكن المره دي م ع كيفك ولا ولا 
حسنتك وح اجيب البعرسها وكمان ف نفس يوم العرس الاتحدد وبنفس الشيله والصاله

علا:وليد لا لا م تعمل كدا بموت انا والله

وليد :انتي البديتي وانا البكمل

وليد ف لحظه غضب خسر علا واحلامه وسعادته واي حاجه معاها وغرق ف دوامه عميقه من الافكار وهو هسه 
يعمل سنو واثناء م هو بفكر طلع ملاك قطع تفكيره بمنظره والدم مغطي جسمه دا منو الملاك دا ؟؟

اي دي شهد اول يوم ف اجازتها واتعرضت ل حادث والحادث دا سببه شنو سببه وليد الباله كان مشغول ب علا

مـايوجـع قلبـ�ـك !!..أن الحياة دائماً تمنحك الأشياء الجميلة ..في الزمن الخطأ .. وفي المسافة الخطأ .. و في العمر 
الخطأ

الجزء 2
صحيت وانا م متذكره الحصل شنو بالضبط وراسي واجعني ولقيت ف زول ف الكرسي الجنبي وخاتي راسه ف 

السرير استغربته طبعا ف انه دا منو والجابه هنا شنو وانا زاتي الجابني هنا شنو تقريبا حس ب حركتي رفع راسه ياخ 
منظر يرد الروححاجه كدا رهييييبه بس اللهم الثبات واااي واااي واااي ثماحه لمن غلط والله قلت دا نهائي م بكون 

عايش هناطبعا بقيت بقرص ف نفسي لحد م انط اتاكد انا ف حلم ولا حقيقهي ربي اذا ف حلم م تصحيني

المهم انا بديت اتذكر الخصل لكن م بالتفصيل بعد شويه البتاع الثمح دا طلع برا نادي امي وشجنامي بتبكي وشجن 
تسكت فيها حلفت م تسكت فضحتنا فضيحه زي الميت ليها زول

شويه شويه كدا بديت استرجع ف الحصل 

شجن:شهودتي خدمتي خ تخلص عايزه لي رصيد

انا:المعني

شجن:ياخ بطلي شغاله امشي البقاله جيبي لي

انا:طيب جيبي القروش م بدفع ليك انا ولا جنيه 

شجن:طيب طيب هاك

واثناء م انا راجعه البيت حسيت ب حاجه جات طايره بس وضربتني م فهمته حاجه بس سامعه اصوات بعيده 
وبعدها م وعيت ب نفسي الا وانا هنا

ايمان:بتي هسه كيفك موجوعه او حاسه ب حاجه

انا:لالا انا كويسه ي ماما

وليد:حمد الله علي سلامتك واجر وعافيه بعد كدا انا استاذن وبرجع ليكم تاني

انا:دا منو ي امي 

ايمان:دا الانتي حيتي ناطه ليه زي القدر قدامه وضربك بعربته داك

انا:انا م نطيت ل زول هو براه جاني 

امي:جاك وين ي بت

انا:جاني ف الظلط

امي:انتي ي بت هبله ولاعايزه تقتليني ولا الحاصل شنو

انا:ليه بتقولي كدا ي امي بعد الشر عنك ياخ

طبعا دا كله وشجن بتبكي وانا م شايفاها

انا:شجونه قلبي مالك ف شنو

شجن:لذا م انا كنت عايزه الرصيد م كان حصل ليك دا كله

انا:لالا م تقولي كدا ياخ اصلا الله بحبني خلاني اشوف المزززه دا

شجن:امشي ي قليله الادب

انا:تريتك

وصراحه المستشفي كتمتني وزهج زكوال قفلت معاي المهم تاني يوم طلعوني البيتوامي شكرت وليد ع وقفته معانا 
واي حاجه عملها مع انه انا الغلطانه

بعد كم يوم جات مره سمحححه كدا برضو سلمت علي انا زاتي اتحيرته فيها المهم الفهمته انها ام وليد وطقعدت مه 
اني وخلتنا انا وشحن وبتها كيييون اسمها وسام

وامي جات فاجأتني والصدمه هناك

كدي فكرو ف الصدمه حتكون شنو

بأس ب شيء من الخيال طالما أنه س يشعرنا بالأمل ..

_

امي:شهد حبيبتي

انا:عيون شهد ليك ي امي 

امي:شهد والله الولد

الضربك داك هسه جات امه وسالت منك وكدا وهم ناس محترمين 

انا:تمام لكن ف حاجه تانيه عايزه تقوليها؟؟!

امي: والله ي شهد فاطمه دي عااايزاك ل ولدها وليد دا

انا:كبيييييف يعني عايزاني ل ولدها

امي :يعني كدا عديل 

انا:امي انتي عارفه راي شنو ف الموضوع دا وم عايزه لي عرس ولا خاجه عايزه اكمل قرايتي

امي:شهد م تعانديني وقرايتك كمليها بعد العرس بعدين دا ولد محترم ورااجل بحق وحقيقي وشاريك 

انا:برضو م عايزاه

اني : شهد بعد دا انتي المتسببه بس وم عايزاه لكن اذا م وافقتي عليه انا م عافيه منك وغضبي عليك

انا:ليه كدا بس ي امي والله خرام عليك طيب ع الاقل اديني وقت افكر

اني:الوقت عندك متي م تصلي ل قرار كلميني

طبعا انا نسيت اكلمكم انه انا ابوي اتوفي من وانا عمري 5سنوات وامي شغاله محاسبه ف بنك ويعني مرتبها 
ممشينا ي الله وضعنا المادي بس الحمد لله امي كانن بتشتغل ليل نهار عشا م نحتاج حاجه اي شي عايزنه بتجيبه 

لينا م قصرت معانا نهائي وم حسستنا ف يوم انه م عندنا ابوه كانت دائما بتملي لينا الفراغ الجوانا دا ب كلامها 
ووجودها وصحكاتها واي حاجه فيها كانت لتكغي ل انها تعدل مزاجنا انا وشجنوبعد دا كله اجي انا وم اسمع كلامها 

بعد العملته عشانا دا كله بكتيت ب حرقه من قلبيزعلته من نفسي اني ف يوم زعلتها مني وكنت سبب ف دمعتها 
وبعد صراع م بين قلبي وعقلي دام الليل كله اتخذته قرار اتي اوافق عشان امي وكلامها وانا رضاها عني دا الاهم 

بالنسبه لي

انا وافقته علي وليد علي زول م حصل لاقيته اواتكلمته معاه علي انفراد م عارفه طبعه او طريقه تفكيره شخصيه 
غامضه ليها مفهومها الخاص 

هل الخطوه دي سبب ل انه اكون اسره وحياه جديد تنسيني همومي العشتهاولا حتكون نفسها الحياه البدون طعم 

العابرة ..ك ليلة باردة على رصيف مهجور حين نتذكرها ..نشعر بالكثير من البرد .. !

يتبع،،،،

الجزء 3
انا صليت للاستخاره بالليل وصحيت الصباح مرتاحه كلمته امي وقالت لي تمام وربنا يتم ليك علي خير اصلا م 

احتجته يحدده لي وقت للعرس ولا حتي شيله اي حاجه كانت جاهزه 

المهم جا يوم المني والسعد والفرحه انا من جواي فرحانه و طايره من الفرح بس قلبس مل شويه بقبضني وم 
مرتاحهاليوم عدا علي خير والحمد لله طبعا فاااتكم وليد واي انا من وليد وجمال وليدوعيون وليدوملامح 

وليدوابتسامه وليدياخ دا فيه ابتسامه تخلي الزول يسرح فيه(اهي اهي انا عايزه وليد جيبوه لي)م تنسوني انا ياخانا 
زاتي كنت مزززه 

بعدها مشينا ع شقتنادي م شقه دي جنه ياخ انا حاسه نفسي بحلم والله

بس.... صحيت منه ب صوت وليد وهو بيقول لي دي غرفتك ودي غرفتي 

ودخل غرفته وقفل بابها عليه

انا بقيت م فاهمه حاجه محتاره قلت دا ماله كمان المنفسن دا وم كنت عارفه نفسي وسيله غيظ ل علا بس م اكتر

لما عرفته بالموضوع من خالتو فاطمه حسيت نفسي عايزه اموتف لحظه بس خسرته اي حاجه وفجأه كدا وبدون 
مقدماتم فهمته ف حياتي دي اي حاجه وم لاقيه فيها شي غير العذاب

حياتي حتكون كدا حتسوء اكتر ولا حتتحسن 

بعد شهر يداب وليد فكر انه يجي ويشوفني ف البيت تتخيله الوقت دا كله انا بكون قاعده ف البيت براااي وهو ي مع 
اصحابه ي ف شقته التانيه انا خلاص اتاقلمته علي عدم وجوده ف حياتيصح احنا متزوجين بس ف الورق يعني لا 

قاعدين ف بيت واحد ولا بنشوف بعض يعني حياه احسن منها الموت ربي م يضوق زول الانا ضقته ولا شفته

انا بقيت بكره وليد من جواااي لعب بي ودمر لي حياتي وخرب سعادتي وسرقها مني علي حساب مصالحه 
الشخصيه وانانيته ليه كدا ي وليد ليه ليه بس تلعب بي انا دون غيرياصلا انا مكسوره اتمنيتك تطبطب علي 

وتعوضني حنان ابوي الفقدته من صغريبس كنت غلطانه 

اكبر غلط عمله وبتمادي فيه زواجنا و.......

جواي....

تتحاوم من جاي ل جاي....

جهجهته خطاي...

ياخ اقعد ساي....

رسيني معاك ل بر بالله....

ي ابقي بلاك....

ي تبقي معاي

____

وليد:شهد كيفك

انا:تمام 

su
da
ne
se
no
ve
ls.
co
m

sudanesenovels.comروايات سودانية 10

https://sudanesenovels.com/works/%D8%B9%D8%B7%D8%B1%D9%83-%D9%8A%D8%A3%D8%AB%D8%B1%D9%86%D9%8A


وليد:المهم انا م جيت اتونس معاك ولا اقعد كل الموضوع انه امي قالت اقعد معاك فتره وانا م عايز اقعد معاك 
وهسه اذا سألتك ياريت تقولي ليها انه انا قاعد معاك

انا:عاين انت شكلك منفسن ووهمان نفسنتك دي م تعكسها علي بالله واختاني وشوف ليك موضوع تاني اتموضع 
بيه غيري

وليد:عاين دي شنو كمان بهظر معاك انا

انا:والله م معروف كل الاحتمالات وارده

وليد:انا م فاضي ليك ول هبلك دا المهم العندي قلته

انا:واذا قلت ليك ابيت

وليد:م ع كيفك

انا:يعني علي كيفك مثلا

وليد:انا م عايز اتناقش معاك ف الموضوع دا تمام

انا:لا م تمام واقفل الباب وراك بالله

طبعا قفلتها معاه قفله طينطلع وقفل الباب وراه عايز يقلعه ف يده

المهم انا اتعودته علي العزلهاتخيلو منظر عروس جديده م اتهنيت ب يوم من حياتي لا قبل العرس ولا بعده لا بطلع 
ولا بنزل وحتي الجامعه بقيت م بمشي 

وليد طلع وجا داخل للبيت زي الساعه 12كداواناصاحيه بحضر ف فلم وطنشته طبعا مشيت البلكونه كنت لابسه 
بيجامه كدا قصيره وضيقه م ع اساس انه الزفت دا قال م جايماله كمان غير رايه الاهبل دا

يلا كان ف اولاد قاعدين تحت وبعلقو علي وانا م منتبهه ليهم

جا قفل مسكني من يدي ودخلني جوه وقفل القزاز ياخ انا اصلا كارها وكرهي زاد

انا:نعععععم مالك ف شنو ياخ وعايز مني شنو انت

وليد :م عايز حاجه بس ما تقيفي كدا وبعدين ف اولاد تحت

انا:وانا مالي ومالهم ياخ م تقيف لي ف حلقي ي بتاع انت

وليد:انا الراجل هنا م انتي يعني مش اقيف ليك ف حلقك اقيف ليك ف انفاسك زاتها

انا:دا منو الوهمك وقال ليك انت راجل دا(الضربه القاضيه ف الحته الفاضيه)

بعد م قلته كلامي دا جاني كف صاموتي خلي اضاني تعمل زننننننياخ انا م وعيت ب نفسي الا وانا مرميه ف الارض 
وهو مافيش ياخ ليه انا بحصل لي دا كله ليه ليه انا بالذات من دون غيربعد فراق ابوي كمان جاني وليد ينكد علي 

عيشتي

بعد كفه البقي علامه ف وشي دا كنت بكره وزاد كرهي ليه واحتقرته شدييييد

ينَكس�رْ فِ النّفس شَيءٌ لا يَجْبرهُ ألفُ إعْتِذارْ

يتبع،،،،

الجزء 4
وليد جا البيت لقاني حالتي بالبلاء وببكي وم اكلته حاجه طبعا هو عنده برود كدا عجيب ولا اشتغل بيوانا اصلا م 

عندي ليه شيلكن والله بالجد انا بحبهوبموت فيه واكذب عليكم اذا قلت ليكم بكرهه لكن كرامتي فوق كل شي ياخ دا 
حاجه كده م مفهومه عباره عن كتله من الغضب بكورك فيني وبجوط من اقل شي واقل غلطهالحب بجي فجأه 

وبدون سابق انذار ودائما بجي ف الوقت والزمن الغلط بس وليد صورته اتشوهت قداميوصعب الزول يحول الحب 
الجواه ل كره لكن د ف حاله هو مهتم بي لانه الحب اهتماااام

انا م بغلبني اطلع من البيت واخليه زيه زي اي كلب بس اميامي هي السبب الوحيد المخليني اقعد انا عارفاها 
مكسورة وفرحت لي بعرسي وافتكرت انه ح اعيش حياه حلوه وم ح احتاج ل شي وانه وليد ح يعوضني حنان ابوي 

ويبقي لي سند بس كانت غلطانهوانا اذا رجعته ح تأنب نفسها انها كانت سبب ف كسرتي اذا عرفت انه انا كنت 
وسيله غيظ ل وحده تانيه احق بمكاني دا ممكن تروح فيها

فاطمه:وليد ي ولدي غلط منك البتعمل فيه دا

وليد:عملته شنو انا ي امي

فاطمه:البت دي ليه معلقها كدا والله حرام عليك كفايه انك صدمتها كمان م عايز تقعد معاها وبعد دا تضربها والله 
سودته وشي

وليد:امي هي قالت لي م راجل يعني اسكت ليها

فاطمه:غلط منها بس الغلط م بتعالج بالغلطبعدين البت دي مكسوره خليك جنبها وم تخليها براها

وليد:حاضر ي امي عيوني ليك انتي وكلامك علي عيني وراسيوباسها ف راسها ومشي ل شهد وهو

حالف م يخليها ف حالها

وانا اصلا قاعده ف البيت براي خلاص اتعودته علي الوحدهالباب فتح طبعا انا ف غرفتي وقافله الباب وعندي 
فضول اعرف دا منو الجا

وبابا غرفتي دق شهد؟؟شهد انتي نايمه ؟

انا:بتفرق معاك ب حاجه

وليد:عايني بطلي استظراف علي كلاً انا جاي اكلمك لمي حاجاتك عشان ح ارجعك بيت اهلك وورقتك بتصلك 
لحدي عندك 

انا بقيت عامله كدام فاهمه هو بقول ف شنو بعد مسافه ابتسمته ليه ابتسامه باهته وقلت ليه تماماصلا احسن لي 
كدا اوهو ارتاح منك ومن معاملتك دي

طلع وم بات ف البيت حتي مكان م مشي م عارفه

انا قضيت ليلي داك كله بكي ياخ بس كدا بمنتهي البساطه عايز يطلقني م فهمته ل حياتي حاجه ولا شفته طعم 
السعاده كيف وهو عايز يخليني

ليه بس كدا ليهلكن خلاص انا ابكي ليه حاجه وح تخصل غصب عني حتيانا ابكي واوجع راسي عشان منو اذا كنت 
بفرق معاه اصلا م كان ح بخليني

وليد حيكون قدر كلامه القاله وينفذ ولا حتحصل حاجه تغير الواقع المرير دا

# أحياناً يجب أن تدرك أن بعض الأشخاص يمكن أن يبقوا في قلبك ولكن ليس في حياتك... لكنها مؤلمة حد 
الوجع

__

اريد احداً لا يرحل..... ولو اجبرته الحياه علي ذلك.....اريده بعلاقه ابديه...كعلاقتي باسمي مثلا.....او علاقتي بذلك 
النفس الذي يسكن رئتي....

انا قاعده ف البيت وم فاهمه حاجه منتظره وليد ف اي لحظه يجي يقول لي انا طلقتك وح ارجعك بيت اهلك

قاعده يومين بالحاله دي انا والمشكله انه الغبي دا م جاقلت خلاص هسه بكون ف الزفت دا طلقني عديل وجهز اي 
حاجه وبفكر وبفكر لحد م قطع تفكيري صوت الجرس 

انا:دا شنو الاهبل دا ياخ يعني م عنده المفتاح ضروري يتعبني

فتحته الباب لقيتها دي خالتو فاطمهياخ دي مره طيبااانه لمن غلط وعلي نياتها ومتسامحه بالجد بتحبني و انا بحبها 
واذا م هي وامي كان زمان رميت الكلب دا بس الله غالب بس خساره تكون ام للتافه دا

فاطمه:مرت ولدي العسل

انا:خالتو كيفك

فاطمه :تمام والله وليد كيفك معاك وهو هسه وين

انا:كويس والله وهسه كان هنا ،ف حين انه اصلا ليه يومين م جابس م بفته مع امه

فاطمه:اصلا انا عارفاه متهور والله وكلمني ب موضوع الطلاق داطبعا انا قلت خلاص عايزه تقول لي هو طلقكالمهم 
واصلت كلامهاانا قلت ليه ي ولدي فكر وهي لسه عروس جديده شهرين م كملتهم الناس يقولو عليها شنو 

انا:خالتو احنا مالينا علاقه بالناس مدام عارفين انه علاقتنا م ح تستمر لقدام وم عندها مستقبل اخسن ننفصل 
بالهداوه

فاطمه:يابتي فكري ف بيتك وم تخربي حياتك ب يدك

انا:هي وينها حياتي دي اصلا انا م عايشه منظر انه تكوني مخدوعه ويلعبه بيك وب حياتك ويجيبوك ك عروس 
تكتشفي انك مصدر غيره ل بت بس م اكتر

وانا اصلا قعدته معاه بس عشان امي وانا عارفاها تعبانه واذا كلمها ح تخت اللوم كله عليهاوانا ي خالتي. فاطمه بعد 
القعدته معاه م بقعدو و الله

فاطمه:حتي اذا قلت ليك انه شال فكره الطلاق دي نهائياً

صح انا عامله فيها قويه وبرد ليها بيأس وانه انا م عايزه ولدها لكن والله من جواي نااار وبتحرق فيني وم عارفه 
اطفيها كيف

قلت يمكن وليد نسي علا وف احتمال انه يكون حقي لكن برضوواحتمال تكون هي جبرته 

اتمني ان اعيش الحياه كما تريد نفسي....

لكن عاشت نفسي كما يريد زمااااني....

يتبع،،،،،

الجزء 5
بعد م خالتو فاطمه طلعت الزفت دا جاوبتبسم حيرني زاته قلت جنه واللهالمهم انا م اشتغلته بيه كتير سلام اصلا م 

بيناتنا بس اداء واجب هو قاعد يجي البيتوانا م عندي ليه شيخليته ومشيت غرفتي....

جا تاني دق لي الباب الاهبل دا يودوه وين

وليد:شهد ممحن ثواني عايزك ف كلمتين

انا:تماموطلعته ليه برا ف الهول

وليد:شهد اسمعيني انا عارف ظلمتك معايومديت يدي عليك كمانوقللت من قيمتك بالكلام وبالتصرفاتوخذلتك 
بس كله م بيدي والله

انا:بيد منو مثلا

وليد:شهد...قاطعته

انا:م شهد ولا حاجه تمام و احسن نتفارق من هنا واحنا حلوين كدا عشان المواضيع م تكبر

وليد:ودا العايزه انا اصلا

انا:كيف يعني

وليد:يعني بالمختصر كدا ي ستي انا عايز اتقدم ل علا

انا طوالي عيوني رقرقتوالدنيا ضلمت ف وشي ياخ بكل وقاحه بجي بقولها لي وكمان قدامي ولكن انا اتكسر ليك ي 
وليد....هه لالا مستحيل

انا:تمام حاجه بتخصك م بتخصنياعمل البريحك بس ي ريت تكونو بعيدين مني وتطلقني ف اقرب فرصه ممكنه 
وياريت قبل عرسكم

وليد:اكيد ح اطلقك قبل العرس دا ف حاله طبعا انتي عايزه وطلع....

للمره المليون وليد يكسرني ويلعب بمشاعريقلت خلاص ماف طلاق واحتمال علاقتنا تتحسن للافضل لكن وليد 
خرب اي حاجه علي حساب سعادته هو خرب لي حياتي

هه لكن عادي اصلا ان اتعودته علي الوجع من زمان وبقي م بفرق معاي المهم وليد بعد اسبوعين بس......بدا يجهز 
ل عرسه 

انا:وليد اعتقد انت قلت انك ح تطلقني قبل عرسك صح

وليد :اي قلت وغيرته راي

انا:كيف يعني غيرته رايك لعبه هي

وليد:والله لعبه اي حاجه ف بالك بس اللهم ماف طلاق بالواضح كدا ويلا من وشي انا هسه م فاضي ليك 

انا:تمام ي وليد لكن لقدام 

و زولك يعجبكم ولا اشتغل بي كتير ومشي وخلاني انا كواي دخلته غرفتي وبقيت ببكي اعمل شنو بس غير البكيبس 
خالتو فطامه كالعاده بتحي وبتواسيني وبتفهمني حتي بدون م اتكلم زي امي هي

su
da
ne
se
no
ve
ls.
co
m

sudanesenovels.comروايات سودانية 14

https://sudanesenovels.com/works/%D8%B9%D8%B7%D8%B1%D9%83-%D9%8A%D8%A3%D8%AB%D8%B1%D9%86%D9%8A


فاطمه:ي بتي م تبكي والله البكي م بحل ليك مشكله 

انا:طيب اعمل شنو انا والله انا خلاص ح اجن لا عايز يطلقني ولا عايزني انا كمان نفسي م بتسمح لي اقعد مع ضرتي 
وكمان احضر عرسها

فاطمه:والله انتي بس م تشلي هم وخليك قويه وكله ل خير ي بتي 

و...........

باقي اسبوع ل عرس علا وانا م اتطلقته وكنت بفكر ف حياتي ح تكون كيف وانا قاعده مع ضرتي ف بيت واحدلكن 
قلت هههه م حنك ي وليد ليك يوم م تخافوحقي ربي بياخده منك 

كان ف جوطه شديد ف البيت وانا م قدرته اقعد وزهجته مشيت اقعد كم يوم مع امي وطبعا امي لما عرفت انه عايز 
يعرس تاني وكدا جات شاكلتني اناقالت لي انتي قصرتي ف شنو وم عملتي شنو وليه م حافظتي علي بيتكانا بس 

سكته م رديت عليها

____

وجا يوم المنى بتاع وليدومنظره وهو لابس البدله ونازل من البيت وماسك علا ف يده كسر فيني حاجه مستحيل 
تتصلح

علا فرحانه وهو مبسوط وانا اصلا م عندي ليهم حاجه المهم بس يكونو بعيدين مني 

اي اي م تركزو جيت وحضرته العرس نظام البت م فارقه معاها شي وكدالكن العكس والله

خلص عرسهم علي خير وانا رجعته بيتي اي بيتي م بخليه ليهم يتهنو بيه علا بأنانيتها هي ووليد سرقو مني حياتي 
وسعادتي وبيتي بس م مشكله يلا ان الله يمهل ولا يهملانا بقيت بتكلم ب اي تصدقهوالله ح يجنني بس يلا م حنك

علا ووليد بعد رجعو البيت شالو شنطهم عشان مسافرين شهر العسل ركزو مسافرين شهر عسل وانا شهر عسلي 
كان بين 4حيطان 

يتبع،،،،،،

# اتعلم امرا .. لقد اشتقت لك بحجم كل شيء .. وبحجم كل شيء أتألم منك ..فبما امضي مع وجعي ام مع شوقي 
لك لا ادري

الجزء 6
اريد رجل ف حياتي لاني انثي قادره علي ان ترتب العالم ف خمس دقائق ولكني قد امضي عمراً كاملا ً ف ترتيب غرفه 

كان فيها رجل ورحل

علا ووليد اخر انبساط ب شهر عسلهم اما انا ب هنا مقهوره ومفروسه علي انه دي حياه ولا دي عيشهبس الحمد لله 
عاي كل حال

*________*

ف احدي شقق العاصمه الفرنسيه باريس(مدينه العشاااق ياخ سوقوني معاكم)

اصبحنا اليوم التاني صحيت لقيت نفسي في نفس الوضع و وليد صاحي يتأمل فيني رجع لي شعري لورا قال 
صباحو حبيبي انا قلت ليهو يسعد صباحك جيت اقوم مسكني قال لي علي وين قلت ليهو وليد � قال لي خلاص 

طيب جيبي تزكرة الخروج قلت ليهو لو ما فكيتني ح امشي خروج بدون عوده � باسني في خدي قال لي خلاص امري 
لله امشي

هه مشيت منه ونزلته تحت اجهز ف الفطور ل حبيبيالله يخليه لي(وانا وينه حبيبي)عايشين احلي عيشه 
يااخومبسوطين وان شاء الله دائما كدا

دا حال علا ووليد اما اناانا وين انا قاعده زي زي الهبله م فاهمه حاجه وحياه م منها فايدهالكلب دا معلقني كدا 
ومشي يقضي شهر عسله وانا هنا م فاهمه ح نكون نهايتي شنووالله كرهته ياخ

شجن:عسولتي ليه زعلانه ف شنو مالك

انا:ماف حاجه والله

شجن:شهد انا عارفه وجعك وحاسه بيه وعارفاك موجوعه كيف بس برضو م بكون قدر وجعك انتي

انتي زمان كنت بتجي تحكي لي اسرارك واي شي حتي بدون م اقول ليك او اسألك الغيرك شنو هسه

انا:والله ماف حاجه قلت ليك ي شجن كله تحت السيطره

شجن:وطيب بالنسبه ل عرس وليد الفجأه دا اقول عليه شنو

انا:والله دي حياته هو حر فيها انا م عندي بيه شغله العايزه بعمله 

شجن:كيف الكلام دا ي شهد

انا:كدا الوحده دي 

شجن:طيب احكي لي المضايقك شنو 

حكيت ليها اي حاجه بالتفصيل من سبب قبوله لي و معاملته وضربه واهانته وقله ادب واحترامه معاي واخرتها 
عرسه وانا لسه شهرين م كملتهمشجن دي بس اديتها البكي حلفت م تسكت المهم عدت ايامي علي خير والحمد 

لله عصافير الحوووب جاااين بكرهطبعا انا مشيت قعدته ليهم ف البيت م عندي ليهم حاجه والله وم عايزه مشاكل 
بس دي امي وخالتو فاطمه اصرو ارجع

الليل دا كله بحاول انوم م قادره وبفكر ف الحيحصل لي تاني شنوانا وعلا علاقتنا ح تكون كيفح تعاملني كيف ولا اذا 
حصل اي نقاش بيناتتا اكيد وليد ح يقيف معاها لالا انا م عايزه اقعد هنا ح ارجع بيتنا

الدنيا ظالمه وظالمه شدييد كمان بس الجاي احلي وانا عندي ثقه تامه ف ربي انه الكاتبه لي ح يحصلواذا كان وليد 
من نصيبي ح يكون من نصيبي 

يتبع،،،،،

مِن الحَنين للمآضي ، وشيء مِن الحَنين لـ نفسي ..* لاَ مَفرَ منّ الحَنينَ لاَ حُلّ ، لاَ هُروَبّ ولاَ نِهُايَاتَ يسَكِنونّ 
بِدوّاخلنَا حتِىَ وَهُم غائِبونَ

الجزء 7
تاني يوم صحيت الصباح ب صوت علا وهي بتتكلم مع وليدياخ البت دي غيااااظه المهم طلعته ولا قلت ليهم اي 

حاجه مشيت المطبخ عملته لي شاي وجيت طالعه وهو بعاين لي وبسكتخوفني ياخ قلت هسه بجي بقتلني ب 
عيونه دي والله

علا:البت قاعده لحد هسه هنا ليه وليه انت م طلقتها قبل عرسنا

وليد:والله دي امي اصرت علي م اطلقها وقالت تكون قاعده كدا وانتي عارفه امي

علا:تمام ي وليد بس كلمتك دا بيتي انا يعني البت دي م تعمل لي فيه اي شي والكلمه كلمتي انا هي بس عليها تنفذ

وليد:روقي هسه ي عمري

علا:وليد كلامي واضح انا صح

وليد :حااضر حاضر

عدت 3شهور من عرسهم واحنا ف بيت واحد ركزوكل يوم معدنها شكله انا وعلا ف اتفه الحاجات لحد م يجي وليد 
يحلها ليناوانا م بشتغل شي ف البيت واذا علي الاكل بعمله مرات باكل وبخلي الباقي اكلوه اكلوه م اكلوه م عندي 

ليهم حاجه

ف يوم انا صحيت ب كركبه ف المطبخ وكانت دي علا ووليد ماف لما مشيت لقيتها واقعه ف الارضانا م عرفته 
اتصرف كيف واتجهجهته شديد ضربته ل وليد م برد علي قايلني يعني ضاربه لبه من سواد عيونوالمهم وديتها 

المستشفي وهناك ادوني الخبر الهز جسمي وكسر ب خاطري وحسسني اني اتفه حاجه ف حياه وليد

لكن انا العملته ف نفسي كداواستاهل اكتر

انا خلاص رجولي م شالتني قربته اقع بقيت شايفه اي حاجه اتنينوبالجد وليد دا كرهته من قلبي واذا م حرام كنت 
قتلته وفشيت غضبي

يتبع،،،،،،

# مهلا...ايتها الحياه......

suامهليني مزيداً من الوقت لأتوازن..فقد سئمت الضربات المتتاليه.. 

الجزء 8
بقربي.....فأملي.. احلامي...دوائي.. واجمل كتاباتي....جميعها هي انت

علا طلعت حاملوانتو عارفين الحنك يعني اشتغل انا واعمل لي حاجه انا م بتفرق معاي بس والله انا من جوه 
محروقه نار وقايمه جواي م عارفه اطفيها ب شنووليد كسرني وابوي خلاني من وانا شافعه م فاهمه حاجه وهسه 
وليد مصر يكسر فينيطيب هسه هو لسه مقعدني معاها ليه وف بيتهم كماناكيد عنده حاجه ف راسه م ممكن من 

فراغ كدا بس يجي وبدون م يشاكلني او يسألني يخليني كداوليد انا حاولته افهمه بس م قدرته وح اخلي ابقدر يكمل 
لعبته ونشوف نهايتنا ح تكون ل وين

طبعا وليد جا المستشفي وفرحااان فرح عايز يطير بسوم خلي زول م كلمه انه ح يجي بيبي قريب.

انا م بنكر اني فرحاانه ل فرحه بس ف نفس الوقت ف حاجه كانت بتموت جواياما نظرات علا لي دي كنت سبب 
دماري بتعاين لي ب تكبر ومعني انه انتي عرستيه قبلي بس البيبي كان منيوانا اصلا م بتكلم معاها استاذنت وخليتهم 

ف المستشفي ورجعته برايلما هم جو ناداني وليد

وليد:شهد انتي عارفه انه علا دي هسه حامل وماف اي مجال للهظار يعني مرهق لي م ينعكس علي ولدي وعلا وم 
تفكري تعملي ليه حاجه 

انا:ي انت اسمعني انا اذا عايزه اعمل شي كان عملته من زمان وتفكيرك الم عنده قيمه دا احتفظ بيه ل نفسك

وليد:تمام ي زوله بس المهم ولدي ومرتي خط احمر وكلمتك

انا:عليك الله انا م فاضيه ليك اختاني باللهحمر لي ومشي

اتخيلو جا يوصيني عشان م اعمل حاجه للبيبي او علا دا زول يقعده معاهبس الله يسامحك ي امي الكاسرني اكتر انه

علا كل يومه بطنها بتكبر واهتمامه بيها زايد حتي انهم نسو انا قاعده معاهمياخ بطلعو وانا قاعده المهم عدت شهور 
حملها دي بعد م انا كرهتها وكرهته حياتي واي شي 

ووووو..........يب اي علا ح تجيب البيبي ووليد وانا وخالتو فاطمه وكلنا منتظرين اي انا م تستغربو م تشوفو قله 
ادبي دي والله انا طيبه يووخ

بعد نص ساعه...

وليد:دكتور علا والبيبي كيف

الدكتور:والله البيبي كويس مع الاسف فقدنا امه

الخبر وقع علي وليد زي الصاقعه الصراحه كلنا م اتحملنا وليد طلع وبعدها انا م شفته

ي تري الحيحصل شنو والبيبي ح يكون مع منو وهل شهد ح تقبل تربيه ولالا او حتنسي العمله فيها وليد؟؟؟وتقبل 
ب كدا وافعاله ديك كلها حتنساها؟؟!

يتبع،،،،،،

صفحات الماء تبقي الزوارق............

وعلي صفحات القلوب تبقي الذكريات.....

. ......مع حين

الجزء 9
الحب ف قلبي.... ولكن باحت العينان....

ولولا امرنا الخافي...

لاعلنت الهوي اعلاااان....

انا رجعته البيت وانا م مركزه ف الحصل دام اتخيلت انه لما قلت ربي بياخد لي حقي منهم ح يكون بالطريقه ديوالله 
انا م قصديوم كنت عايزه علا يحصل ليها كداوبتها تبقي يتيمه من اول يوم تتولد فيهاي صح علا جابت بت بس امها 

ماتت قبل م تشوفها

وليد طلع طوالي وم انتظر يسمع كلام من اي زول وهسه ليه اسبوعين مفقود واحنا م عارفنه وينلا بمشي شغل ولا 
برجع البيت والله اعلم هو وينوبالجد انا بديت اقلق انه حصلت ايه حاجهم برد علي تلفون نهائيصح انا كنت بحبه 

بس تصرفاته حولت الحب دا ل كره

وليد:انتي هنا بتعملي ف شنو يلا اطلعي برا الغرفه ديوجيبي بتي م تلمسيها اصلا انتي السبب 

انا:انا السبب ف شنو 

وليد:م بعرف ياخ المهم اطلعي من هنا انا قلت ليك وم اشوفك تاني جوه غرفتي 

طبعا غاظني ب كلامه تافه خلاص الحسنه ف المنعول زي م بقولو والله اصلا انا من حبي ل بته يعني عشان امسكها 
بس لانه خالتو فاطمه قالت احسن تبقي معاي وهو ماف بس هو حقير وتافه وكله فيه

وليد محملني المسؤوليه بتاعت موت علا قال انا ضايقتها شديد لحد ضغطها م ارتفع وانا الله يعلم كلام م اتكلمته 
معاها بس ح اخليه علي فهمه دا

انا صحيت الصباح بصوت لارا(اي سموها لارا لانه علا كانت عايزه تسميها لارا وعاجبها الاسم) ووليد م عارف يعمل 
ليها شنو وبحاول يسكت فيها اول م شافني قفل الباب انا طوالي مشيت المطبخ عملت ليها حليب

لما دقيت الباب وليد فتحه وطلع طوالي نزل تحت وحمر لي انا قلت اصلا اخد فيها اجر بس م اكتر نزلته وراه لقيته 
ماف عايزه اقطع الظلط شداني من يدي

زليد:انتي هسه نازله ليه انا قلت ليك جيبي ليها حاجه ؟؟طلبته منك شي؟!قتلتي امها وجايه تتصرفي ببراءه بس م 
علي اناوحركات البنات الزيك ديل انا بعرفهم

انا طوالي عيوني رقرقت وبكيت هو مشي وخلاني طبعا م اشتغل بي كتير اثناء م انا ماشه وبقطع ف الظلط فجأه كدا 
م حسيت ب نفسي وبقيت سامعه اصوات بعييده شديد� البقول ماتت وف البقول الحقوها ودوها المستشفي وانا 

غرقانه ف دمي

ف المستشفي دمووع كتيره بتنزل من حبايب بخافو علي الا واحد كنت بتمني انه م تحصل لي حاجه ابدا ولا ذره ندم 
م حس بيها

ي تري دي نهايتي خلاصكدا شهد محمد(الكاتبه) قررت تنهي قصتي بدون م اتهني يوم ف حياي م لقيت لي يد 
تطبطب علي ولا تهتم بيم لقيت حنان اب ولا راجل كله قهر

شهد محمد خليني اعيش ولو يوم حلو............

يتبع،،،،،

#

و بقول...ما مشكله انو البطل يموت في نهاية الرواية م دام عاش في فصولها بشرف..لكن هنا غير ..نحن بطلتنا من 
يوم اتولدت وهي بتتهان وتتزلة..معقققوله تمشش كده بالبساطه دي !!!!؟ معقوله دي قسمتها كده في الحياة دي 

!!

م معروف..

***

الجزء 10
اجمل م قد يصيبنا.....

نظنها غير عادله معنا دوما.....

ثم نكتشف انها خبأت لنا الافصل والاجمل....

شهوده حالتها ف تحسنكل يوم وليد بحس ب انه ظلمها وهي بالجد بتحبه�لكن بعد شنو ي وليدبعد شنو بعد م 
القدر قال كلمته وسطر مصيره بس الجاي احلى باذن الله

وبعد م حسيت انه ضهري اتكسر من الرقده صحيت علي نفسي وانا م فاهمه الحصل شنو او انا وين م شايفه شي 
قدامي غير زول ببكي ومغطي وشه ب يدينه وبعد مسافه من نظرتي ليه عرفته دا منواي اهو دا وليد نفسه البكيت 

عليه انا وندمت انه ف يوم وافقت بيه نفسه الكرهته واتمنيت ربي ياخد حقي منه بس م كان نفسي انتقامي يكون ب 
موتك ي علا صدقني ي وليد انا م عندي دخل والله

وليد:شهد م تبكي خلاص انتي هسه كيفك حاسه ب شنو

انا:انا تمام 

وليد:شهد م تبكي خلاص قلت ليك انا ماف شي انا جنبك خلاص

لو تعرفه كلامه دا ريحني كيف والله حسيت نفسي رجعته للحياه ي ربي اذا ف حلم م تصحيني

رجعته البيت كبعا بعد م طلعه روحي ب قعاد المستشفي يلا

Flash Back

كنت زعلانه شديييد من وليد ومن كلامه القاله لي دا كسرني انا ماشه وم شايفه القدامي وم تنتبهته ل شي غير 
شاحنه جات وضربتني ف اللحظه دي طوالي وليد انتبه لي وبقي بهستر وببكي 

هسه انت تمام والحمد لله بس وليد طريقه تعامله معاي اتغير بقي ف عنايه واهتمام شديد منهحتي انا استغربته 
والله

وليد:شهد انتي الحصل شنو بينك وبين علا بصراحه كدا يوم هي اتوفت الله يرحمها

انا:كل الموضوع انه هي قالت لي م تحاولي تقربي من وليد لانه راجلي وم تفكري اصلا ووحده زيك م شبه البنات 
وليد م بفكر فيها عرفتي واحسن تبعدي منه وم تهتمي بيه لانه دا م شغلك دا شغل مرته الي هي انا

بس دا كل الحصل كلمه منها وكلمه مني وانتهي الموضوع بعدها انا دخلت غرفتي وم طلعته الا بصوتهاووالله انا م 
عملته ليها حاجه

وليد:طيب اهدي ي علا ماف حاجه هسه بتبكي مالك انتي

انا:ماف حاجه طيب ممكن تبعد منيركزو دا كله وانا ف حضنه يعني ايه الموقف الزباله دا

وليد تعامله معاي اتغير صراحه وبحسسني انه انا بهمه لكن انا م كنت مرتاحه ل طريقته الجديده ديم ممكن شخص 
من عدوك يتقلب ل صديقك فجأه اكيد ف دافع وفعلا كلامي كان صح وليد كان عنده دافع عايز يضعفني تاني للمره 

الاف يعملها ويكسر قلبي

وليد بعمل دا كله ليه!!؟والاهتمام دا ليه؟؟!

يتبع،،،،،،

لملمت انكساراتي وتظاهرت بأني اقوي.....

داهمتني احدي الذكريات وجعلتني حطاما....

الجزء 11
اسوء ان تحب انسان ويجبرك ان تشتاق اليه.....وتأمرك روحك ان تسأل عنه..ويحتل كل زاويه ف قلبك..وتتمني ليه 

الخير والنجاح.. وتدعو له بظهر الغيب ان يكون سعيداً.. حتي وان كان بعيداً عنك...ثم يأتي ويكسرك.....

الفهمته من تعامل وليد معاي انه بعمل كدا عشان انا م احاول اعمل حاجه ل لارمفتكر انه ممكن اعمل حاجه تأذيها 
لكن بالجد انا م كنت طايقاهاوبكرهها لكن راجعته نفسيهي بت صغيره وم فاهمه حاجه وم عندها دخل ل الحصل 

وهي مظلومه زيها زي ولما كنت بشيلها وبتلعب لي ب شعري وبيدينها الصفيره تلمس وشي كنت بتلبش لانها رقيقه 
وعثثولهتعاملي معاها اتغير م عشان وليد لا عشان لارا

البت دي بقيت جزء لا يتجزء مني بحبها كدا بس زي بتي واكتر لكن نظرات وليد لي كان بتديني احساس انه شمتان 
فينيعرسني قبل علا وجاب بته منها وانا بربي ليه فيهالكن ك تصحيح للمعلومه انا بربيها عشان هي يتيمه وم عايزها 

تتحرم من حنان الام او هو يعرس وحده تانيه والله اعلم تكون زي امهالكن انا واثقه ف نفسي وف تربيتي يعني 
الحاجه الاتحرمته منها زمان م ح اخلي لارا تتحرم منها

انا:وليد انا عايزه تلفوني الشلته مني

وليد:اي تلفون دا

انا:عاين خلاص انتهينا انساه

اول م طلع الشغل قفلت الباب وم فتحته ليه وبقي بضرب ف الجرس في زول قال ليه ينسي مفتاحهالمهم بحنس 
كدا وقال طيب اديه لارا قلت ليه لا بس يديني تلفونيف الاخر استسلم واداني ليه الكلبعاينو هو راجلي اي نبذ كلب او 

تافه او غيره انتو تقروها وليد تمام

___

نمشي ل موده واذكار واحسان ديك تتذكروهماي صحباتي ديك المجانينطبعا جابو جكس جديد اسمه مجتبيوضربو 
لي يعرفو انا غايبه الوقت دا كله وين وكمان تلفوني مقفول

ميمي(موده):عارفه الاسم م جاي بس هي بتشاكلنا اذا قلنا مودهشودي وينك ي قلبي مختفيه كدا والله جنينا احنا 
عديل كدا لا حس ولا خبر السمستر انتهي كله وح يبدا الجديد م جيتي الجامعه ورقم شجن م عندنا

انا:ي بت روقي الحصل دا كتير وعايز ليه قعده عديل

اتفقنا كلنا واتلمينا ف كفتريا جنب الجامعه وحكيت ليهم انه عرستهطبعا قبل م اكمل جاتني جنس ضربات ونبذ بس 
الحمد للهالكفتريا كلها بتعاين لينافضحوني الله يفضحهم

المهم لما واصلت ليهم اتاثرو شديد ولاموني اني قعدته معاه وكدابس قدرو الموقف لما حكيت ليهم عن امي بس 
بالجد ديل احلي شله واحلي صحبات

رجعته البيت لقيت السيد بعاين لي عيونه دي تحسوها جمر بس وعايز يقتلني عديل كدا 

وليد:كنتي وين

انا:م شغلك

وليد:اسمعي هنا ي بت الناس انا الرجل هنا م رجل تربيزه فهمتي 

انا:والله رجل تربيزه دي ممكنبس راجل علي نفسك م علي

ندمني علي كلامي القلته دا ياخ مسكني من يدي وانا خلاص حاساه ح يقلعها يشيلها معاه بس سكته نظام البت 
قويه وكدا بس العكس والله

وليد:انتي بتقولي انا م راجلك صح م مشكله هسه تبقي مرتي

وجراني من يدي قلت الاهبل دا ماشي وينكان مدخلني غرفتهولما قربنا منها شالنيوانا بضرب فيه وليد نزلني وببكي 
هو م شغال بيلحد م دخلنا الغرفهوكان بقرب مني لحد م انفاسنا اختلطت مع بعضياخ دا فيه ريحه م قادره اوصفها 

وم بقدر اقول غير انها اثرتني

وليد:عايني انا اصلا م في بالي حاجه وانا م عندي حاجه بتحصل بالغصبواذا عايز اعمل حاجه بالغصب كان عملتها 
زمن زمان انا قاعد معاك لي سنه حصل عملته حاجه غصب عنك!!؟

جاب لي لارا وطلع نام ف غرفتي

طبعا لحد الان م قدرت احدد هو بحبني ولا بكرهني عايزني ولا لا كل الفهمته انه بقي عندي مساحه حتي لو صغيره 
ف قلبه

شهوده(الكاتبه)ح تخلينا علي كدا ولا حتطلع لينا حاجه تانيه تهز حياتنا وتقلبها!!!!؟؟

يتبع،،،،،

واغرق ف تفاصيل روحك...واكتب من انفاسك بدايه حياتي...

الجزء 12
الطرق نسُلكها : وَ نحن علىَ يقين أن نهايتها مؤلمہ ،لسنا أغبياء..... لكنّ نحن بِ أمس الحاجہ لِ سَعادتها المُؤقتہ

انا عارفه انه وليد بحب علا وح يبقي ل علا وعلا م حتطلع من قلبه او عقله بس انا ح اكون واعيه وم احسسه ب شي 
لانه انا م عايزه اضعف ليه

انا:وليد انا عايزه انزل جامعتي واواصل دراستي وصحباتي سجلو لي للسنه الجديده كلها باقي لي كم سنه واخلص

وليد:واخدني رائي؟؟

انا: انا اصلا م جيت اخدهانا كلمتك اداء واجب بس م اكتر

وف اللحظه دي شفته ف وش وليد كل الوان الطيفقلت خلاص الليله بضبحني بضبحني يحليلك ي شهد كنتي 
طيبه والله

المهم سكت مني وانا قلت م تكترها كمان وانا ف المطبخ جا وحضني من وراءانا قربت اصرخ من الخلعهيعني غريبه 
ياخ دا وليد مستحيل لالا دا م هو

انا:وليد فكنيبس ف قلبي والله م نفسي يفكنيبس الله غالب

وليد:م اعتقد ف سبب بخليني افكك راجل ومرته فيها حاجه

انا:وليد لو سمحته انا م عايزه معاك كلام كتير اختاني بالله 

وليد:شهد انتي ليه بتعملي فيني كدا

انا:لالا دقيقه انت جاديبتسأل انا بعمل كدا ليهوليد انت عارف وانا عارفهوماف داعي للحركات دي احنا اوعي من كدا

وليد:شهد وربي انا أسفه والله وندمان علي العملته ليك دا كله ومستعد اعمل اي حاجه عشان اكفر بيها عن غلطي

انا:ههههههه اي غلط قصدكعلي انك خربته حياتي ولا عرستني بس عشان تغيظ علا ولا لانك كسرتني ومسحته بي 
الارض عشانها برضو ولا لانك ضربتني ولا لانه كنت عايزه اموت بسببك ولا لنك لسه م عايز تطلقني ومعلقني كدا لا 

عايز تعتبرني مرتك ولا عايز تخليني اشوف حياتيوبديت ابكي بحرقه والله اي دمعه بتنزل ف خدي بحسها نار بس وليد 
طوالي اخدني ف حضنه بدون م يفكر هو عمل شنو وبقي ببكي معاي

وليد فكني وبعدته منه عارفه انه انا اتسرعته وحكيت الفي قلبي وحرقته هو بس م دائما ح اسكت واتقهر براي

دخلته غرفتي وانا م شايفه القدامي وطوالي حضنته مخدتي ونمت بفكر ف تصرفات وليد ديفهمه شنو ؟؟

وهو عايز شنو؟؟ لالا بس م يكون بحبنيهو اصلا بحب علا يبقي بحبني كيفلالا مستحيل طيب ليه تعامله معاي اتغير

ي تري بحبني ولا عايز يوهمني بحبه عشان م تحاول ااذي بته

يتبع،،،،،،،

والألم هم من أكثر المشاعر اختلاطاً ولكن في أغلب المرات التي تعتقد أن شخصاً ما غاضب منك يكون في الحقيقة 
متألم منك

الجزء 13
لك الحقيقة تنتصر دائما بينما الحياة تؤمن بمكر الأكاذيب ..!

صح وليد بحبني بس م معروف السبب شنوحبه دا حقيقي ولا عشان بتهخلونا نشوف ل قدام البحصل شنو 

وليد:شهودتي(ركزو ف شهودتي دي بالله) الليله اعملي حسابك حنطلع نتغدا برا م تعملي حاجه

انا:شكرا ليك بس بفضل تتطلع انت وبتك براكم

وليد:شهد انا م عايز معاك كلام كتير الموضوع منتهي

انا م كترته معاه وخليته واقف ودخلته المطبخ جا لحقني قلت بقلبي دا شنو اللبانه دا ياخ 

مسكني من خصري وحضني ب رواء طبعا انا خلاص دووووبتهياخ الولد دا حيرني معاه م هو خيار من الاتنين(خيار 
ولا طماطم)ي حيجلطني ب حلاوته دي او يقتلني ببروده

وليد:شهد صدقيني والله انا بحبك والله والله

انا:اثبت كدا 

وليد:انتي ليه م عايزه تصدقي اني اتغيرته

انا:اصدق شنو بالضبط كدا

وليد :شهد

انا:وليد الموضوع دا زي م قلت ليك منتهي وماف داعي نفتحه تاني افهمني انت وم نخليني كل مره اعيد

م تكشرو لي كدا صح انا بحبه بس كرامتي فوق كل شييعني يرميني الوقت دا كله ويهيني ويضربني وكان عايز يموتني 
وبعد م حبيبته ماتت جاي هسه يقول بحبنيمن زمان حبه دا كان وينولا عشان فقد وحده عايز يعوض بي انا ويشغل 

بي اوقات فراغهلكن هه غيره كان اشطر والله

وليد:شهوده يلا لسه انتي م جهزتي

انا:اجهز ل شنو

وليد :انا كلمتك انه حتطلع نتغدا برا

انا:وليد ماف داعي نلف وندور جيب من الاخر كدا عايز شنو انت(م تركزوا مع طريقتييعني انا من زمان كدا شكاله 
وبحب المشاكل وقليله ادبوماف زول علمني زي م بقوله انت نفسك بنفسك

وليد:عايزك انتي

انا:كيف يعني

وليد:يعني كدا عايزك انتي

انا:وليد انا م فاضيه ل هظارك دا هسه خليني ياخ

وليد :ومنو القال ليك انا بهظر هسه

انا:وليد

وليد:شهد صدقيني انا اتغيرته

انا:يلا دقيقه سبب التغير دا شنو

وليد:اكتشفته انا بحبك

انا: ي شيخ

وليد:شهد بطلي عبط وم تتعبيني معاك ياخ والله بحبك والله اعمل شنو بس عشان تصدقيني ياخ

انا:ولا اي شي بس ابعد مني

وليد خلاني شويه افكر بيني وبين نفسي لانه لخبط افكاري بالجد انا بقيت م قادره افهمههو بحبني ولا بكرهني م 
قادره افسر تعامله دا او تجاهله وفجأه كدا وبدون مقدمات اتحول ل حبلالا انا م قادره افكر وف اليوم داك انا نمت 

ب صداع كنت حاسه انه م ح اصحي بعده

بس ل قدام الجاي شنو

يتبع،،،،،،

" الرجال " إحتلال دول و مماليك ، و لكنهم لا يستطيعون إحتلال قلب " أنثى " إلا إذا أرادت !

الجزء 14
لا تعرف حدود الزمان , وليس اليوم سوى ذكرى الأمس , وليس الغد سوى حلم اليوم .!

صحيت الصباح لقيته جهز الشاي والفطور

المهم م كترته معاي قال لي صباح الخير قلت صباح النور وتاني دخلته غرفتي

بالطريقه دي لينا 3ايام م اتكلمنا مع بغض او اتلاقينا انا بنوم معاي لارا وهو بنوم ف غرفته لحد ما......

صحيت الصباح لقيته راقد جنبي ضربته ف كتفه وبصحي فيه

انا:وليد ياخ بتعمل هنا شنو

وليد:جيت انوم مع مرتي وبتي

انا:بتك دي فهمتها لكن. مرتك دي م شايفاها والله وبديت انادي علا علا

انا م انتبهته ل نفسي انه ذكرته بيها وجرحته وهو طوالي شال لارا وطلع خلاني

طلعته وراه طواليوليد انا اسفه والله م قصدي ازعلك انا م لاحظته ل نفسي بقول ف شنو او انا بعمل ف شنو وليه 
اصلا اهتميت ل زعله او عايزه اراضيه ليه

وليد:شهد انتي بتخافي علي

انا انت اهبل مالي ومالك انا كل الموضوع انا غلطته وبصلح ف غلطي

وليد:يعني م عايزه تزعليني

انا:اختاني ياخ 

اناا قلت ياخ كفايه البعمله دا م ممكن كدا بس كرامتي!!!!!!

شهودتي

اي اي م تفكرو ياهو زفت وليد

انا: انبح

وليد:انبح دي شنو 

انا:انت شايف شنو 

وليد:قلبو خلاص معليش م تزعلي والله م قصديانتي ليه بتنفعلي كدا

انا:وليد خلاص ياخ

وهو لسه بقرب منيانا جاني هبوط والله قلت الغبي دا ماشي وينوباقي بيناتنا سنتمترات بس وهو لسه بقرب ف 
الاخر استسلمت ليه ووقفت 

انا:وليد انت عايز مني شنوم رد عليلما قرب مني شديد انا جاني اختناق ياخ من ريحته فيه ريحه كدا تخبل انا حسيت 
انه خلاص انا ح اموت هسهاتمنيت بس هسه اقدر احضنه (هوي م تقولو قليله ادب دا راجلي)

باسني ف خديوقال لي بحبك ي مرتي انا رجليني بقت م شايلاني وربيقلت انا اتشليتوهو بنادي فيني وانا خبره م 
جبتهقلت خلاص بكره م ح اطلع الا هو يطلعالكلب حلف بدينه وايمانه م يطلعوالله شميته. كيف المهم استسلمته 

للموضوع وطلعته مشيت المطبخ اكب شاي جا لاحقنيقلت خلاص ح يتهور تاني ونفس الحركه مسكني من وراء 
وحضني

وليد:امبارح اناديك م تردي علي بس م تكوني بتخجلي مني

انا:وليد فكني

وهو لسه مصر يقربني عليه وم عايز يفكني حسيت انه عايز يدخلني جواه بس

حسيت اني ح اضعف طوالي ضربته ف بطنه فكاني وهو مسك بطنه وقعد يتوجعبالجد الضربه كانت قويه ضربته 
بحرقه وطلع خلاني 

انا بالجد خفته عليهوطلعته اشوفه لقيته قاعد في الهول ومغطي راسه بيدينه اول م شافني شداني من يدي ورماني 
ف الكنبه(م هو ي عايزها او لا م تعملو لي جفاف ) انا قلبي بقي بضرب لما حسيته ح يطلع من مكانه 

وليد: انتي خايفه هسه مالك 

وانا خشمي وعندي قلت م اكتره عشان م يتهور

وبقي بيمشي بيده ف خصل شعري ف اللحظه دي انا حسيت انه انا م شهد ديك

بعدها حضنياي حضني مالكم مستغربين كدا

صح انا بكره بس كمان بحبه

ح اوصل معاه ولا لا.....

****م معروووف*****

يتبع،،،،،

!! ..... أيتھآ آلأحاسيس آلتي بدآخلنآ فـ أحيآناً !! .. نضطّر لـقتلڳ ڳي .. لا تقتلينآ .. !!

الجزء 15
لا أريد منگ حُباً .. ولا حتى إهتمآم ..أريدُ� فقط أن تُهديني ذلگ النسيآن الذي عجزتأن أتقنهُ مثـلگ 

قلته ليهو ياااخ وليد زح مني يااخقال لي طيب حاااضر فكيتك يلا اتفضلي امشيبقيت بعاين ليهو قال لي مش قلتي 
عاااايزة تمشي طيب اتفضلي امشي يلامشيت وصلته جنب الباب اتلفته عليهو لقيتو خالف رجليهو ومربع يديهو 

ومتكي في السرير وبعاين لي وبضحكحغيييير خلااااصجيتو راجعه قال لي مالك قلته ليهو طيب ممكن اسألك 
سؤال؟!قال لي على طوووول اتفضليقلته ليهو انت مش بتكرهنيقال لي لاقلته ليهو اها طيب يعني العكسقال لي 

كمان لأقلته ليهو طيب شنوو؟؟قال لي والله انا ي شهد زااتي م عااارف نفسي دااااير شنوووم قااادر افهم نفسي 
واللهقال لي زماااان كنته بحتقرك وم بطيقك حتى المكان الاني فيهو م بحب اقعد فيهو كان وجووود بخنقني 

بجدلكن اسي م عااارف الاتغييير

مسكني من يديجريت يدي منوو جيت كحلته عيووني وعملته لي رووج وقعدته اسرح في شعري قدام المراايه حضني 
وانا واقفه في المراايه قال لي غلااااايضحكتهاقوول ي منوو عاااد غيير اضحك قال لي بعششقك والله ي شهدانتي 
اااااكبر نعمه في حياااتيوي رب م اتحرم منك ي شهد ودااايما حأدعي ربنا يبسطنا انا وانتي دااايما على قدر م دخلتي 

انتي السعااادة في حيااتي المااف واحدة غييرك قدرت تدخلهاقلته ليهو ولا انا والله ي وليد لما اهلي غصبوني عليك 
افتكرته انو حيااتي انتهت وانو انا حأعيش في عذااب معااك وكمان لما عرسته علا انا قلبي كان بتقطع بس حصل 
العكس حبيت كل شي فيك ملامحك شخصيتك عصبيتك تعااملك المتنااقض معااي اكتشفته انو وليد العصبي 
جواهو في زوول حنيييين بجدقال لي وانا كمان في البدايه كانت مشااعري تجاااهك سلبيه لمن غلط بس فجأة 

لقيت رووحي بحبك من غييير اي اسباب بس حبيت الطفله القدامي مسك يدي قال لي انشاءالله انا يدك دي م 
حأفكهاقلته ليهو ولا في حتخزلنيقال لي اذا في يووم زعلتك حأصاالحك في نفس اللحظه علشان كل ادينا المشكله 

وقت حتكبر بس وكمان انتي لما تكوني زعلانه مني اوعديني انك تخلي المشكله بينا نحنا الاتنين بس نحلها برااانا م 
عااايز طرف تااالت يتدخل في علاقتنا وكمان اهم شي ثقتنا في بعض دي البتقويناقلته ليهو حااضر قال لي يعني لو 

قلته ليك علا وقعد يضحك طوالي كرفسته ليه وشي حضني قال لي يلا انا عااايز اشوووف الغيييرة دي داايما في 
عيونك

مرت 3سنوات تانيه واحنا هسه عندنا لارا وجبنا ليها اخ حلو اسمه اياد واحامل ب لارين

نحنا قبل كم شهر كنا وين وحاليا نحنا وين قال لي زي م قوولتي #ما_من_محبه_الا_من_بعد_عدااااوة وحضني 

مافي الحب ، أرتباك البدايات..! 

م تنسو بالله دعوه لي

شكراً لقراءتك

تابع الفصول الجديدة وروايات أخرى، واقرأ وتابع الكاتب على موقعنا

